
ABSTRAK 
Abstrak perlu meringkaskan konteks, isi kandungan dan kesimpulan makalah dalam kurang daripada 250 patah perkataan. Ia seelok-eloknya tidak mengandungi petikan dari rujukan atau paparan persamaan. Abstrak perlu ditulis menggunakan tulisan Times New Roman bersaiz 10 poin dengan langkau satu baris dan ensotan 0.63 cm di kiri dan kanan jidar.
Kata kunci: kata kunci1; kata kunci2; kata kunci3 
ABSTRACT
Abstrak perlu ditulis dalam kedua-dua bahasa, iaitu Bahasa Melayu dan Bahasa Inggeris. Makalah  boleh ditulis sama ada dalam Bahasa Melayu ataupun Bahasa Inggeris 
Keywords: keyword1; keyword2; keyword3 

1. Teks Utama 

Penulis digalakkan untuk menyemak tatabahasa makalah masing-masing. Penggunaan Bahasa Inggeris hendaklah mengikut piawaian UK atau US. Penggunaan singkatan adalah dibenarkan tetapi haruslah dieja penuh terlebih dahulu apabila pertama kali digunakan. Penggunaan bahasa asing hendaklah diitalikkan (cth: Bahasa Latin, Bahasa Perancis). Manuskrip untuk JQMA seeloknya diformatkan mengikut penerangan dalam fail panduan ini, khasnya aspek yang dicetak tebal dan yang diserlahkan untuk mempercepatkan proses penerbitannya.
Teks perlu ditaip  menggunakan tulisan Times New Roman bersaiz 11 poin dengan langkau satu baris. Teks hendaklah disediakan mengikut saiz A4 (21 cm ( 29.7 cm) dengan pengesetan jidar 3.81 cm di atas, 3.50 cm di bawah, dan 3.17 cm di kiri dan kanan. Pengepala dan pengekor hendaklah disediakan pada 2.3 cm dan 2.2 cm dari tepi. Perenggan pertama tidak menggunakan ensotan tetapi digunakan pada perenggan berikutnya sebanyak 0.5 cm. Pengeditan terakhir seperti muka surat dan tajuk akan dilakukan oleh penerbit. Penulis diminta untuk menyerahkan fail sumber data termasuklah fail rajah atau gambar dalam format asal melalui mel-e. Manuskrip untuk penilaian seeloknya disediakan ditukar ke dalam format langkau dua baris sebelum diserahkan.
2. Tajuk Utama 

Tajuk utama perlu ditaip dengan menggunakan huruf tebal dan huruf pertama bagi setiap perkataan yang penting menggunakan  huruf besar. 

2.1.  Sub-tajuk

Sub-tajuk perlu ditaip dengan huruf tebal italik dan hanya huruf pertama pada perkataan pertama yang perlu ditulis dengan huruf besar. Penomboran seksyen menggunakan tulisan Times New Roman berhuruf  tebal.

2.1.1. Sub-sub Tajuk 

Penulisan sub-subtajuk  menggunakan huruf italik dan hanya huruf pertama pada perkataan pertama yang perlu ditulis dengan huruf besar. Penomboran seksyen menggunakan tulisan Times New Roman berhuruf tebal yang medium seperti di atas. Pastikan titik dimasukkan selepas penomboran dan hanya satu langkau sebelum teks.  

2.2.  Penomboran dan Langkau
Seksyen, sub-seksyen dan sub-subseksyen menggunakan penomboran Arab. 

2.3. Senarai Item
Senarai item boleh ditaip dengan setiap item ditandakan menggunakan bullet ataupun nombor.

Item Bullet 

· item satu

· item dua

· item tiga 

Item Bernombor 

(1) item satu

(2) item dua

(3) item tiga.   

Susunan sub-bahagian bagi item yang dibulletkan atau dinomborkan boleh dibuat seperti berikut: 

Item Bullet 

· Item pertama pada aras pertama

· Item kedua pada aras pertama

· Item pertama pada aras kedua

· Item kedua pada aras kedua

· Item pertama pada aras ketiga

· Item kedua pada aras ketiga

· Item ketiga pada aras kedua

· Item keempat pada aras kedua

· Item ketiga pada aras pertama 

· Item keempat pada aras pertama

Item Bernombor

(1) Item pertama pada aras pertama 

(2) Item kedua pada aras pertama

(i) Item pertama pada aras kedua 

(ii) Item kedua pada aras kedua

a. Item pertama pada aras ketiga 

b. Item kedua pada aras ketiga

(iii) Item ketiga pada aras kedua

(iv) Item keempat pada aras kedua

(3) Item ketiga pada aras pertama

3. Persamaan 

Persamaan yang terdapat dalam makalah hendaklah dinomborkan secara berturutan, terutamanya persamaan yang perlu dirujuk dan dimulakan selepas titik terakhir teks dengan nombor yang disetkan berada di sebelah kanan persamaan dan dikurungkan dengan ( ) seperti yang ditunjukkan di bawah.  Persamaan hendaklah dimulai satu (1) cm dari jidar kiri.

Persamaan perlu dirujuk dalam bentuk singkatan, seperti dari (1), (2), …… . Sekiranya mempunyai persamaan lebih daripada sebaris, nombor perlu diletakkan di tengah-tengah seperti di atas.

Persamaan hendaklah ditaip menggunakan perisian MathType. Sekiranya terdapat penggunaan abjad sebagai simbol matematik seperti x, ia hendaklah diitalikkan seperti x. Noktah perlu diletakkan di hujung persamaan sekiranya ia adalah penghujung untuk suatu ayat. 

4. Definisi dan Teorem

Definisi, teorem, lema, korolari dan lain-lain perlu diletakkan pada perenggan berasingan dengan langkau satu baris di bahagian atas dan bawah. Ia perlu dinomborkan secara berturutan. 

Definisi 4.1.  Definisi perlu diletakkan pada perenggan berasingan dengan langkau satu baris di bahagian atas dan bawah. Definisi tidak perlu diitalikkan tetapi penjelasan istilah hendaklah diitalikkan.

Lema 4.2.   Lema perlu diletakkan pada perenggan berasingan dengan langkau satu baris di bahagian atas dan bawah. Ia perlu dinomborkan secara berturutan dan diitalikkan. 

Teorem 4.3.  Teorem perlu diletakkan pada perenggan berasingan dengan langkau satu baris di bahagian atas dan bawah. Ia perlu dinomborkan secara berturutan dan diitalikkan. 
Pembuktian.  Pembuktian perlu diakhiri dengan ‘(’.

Rajah 1: Model Kepuasan Pelanggan Kano
5. Ilustrasi dan Gambar 

Rajah perlu dimasukkan ke dalam teks dan paling hampir dengan rujukan pertama. Rajah tersebut boleh diletakkan sama ada di sebelah atas atau bawah halaman. Sertakan sekali satu salinan asal lukisan tersebut. Jika penulis memerlukan penerbit untuk mengurangkan saiz rajah, pastikan rajah (termasuk huruf dan nombor) adalah cukup besar untuk dilihat selepas pengurangan saiz. Sekiranya menggunakan  gambar foto, gambar hitam putih sahaja dibenarkan.

Rajah dinomborkan berturutan dengan menggunakan angka Arab. Keterangan gambar hendaklah diletakkan di bawah rajah tersebut. Penulisan keterangan hendaklah menggunakan tulisan Times New Roman bersaiz 9 poin. Keterangan yang panjang perlu disejajarkan. Langkau dua baris di antara keterangan gambar dan teks yang berikutnya, cth. Rajah 1. 

Bahan yang telah diterbitkan sebelum ini perlu disertakan sekali dengan kebenaran bertulis daripada pihak penulis dan penerbit yang berkenaan.

6. Jadual

Jadual perlu dimasukkan sehampir mungkin dengan rujukannya. Gunakan langkau dua baris sebelum dan selepas jadual dan teks utama seperti pada Jadual 1.

Jadual di dalam teks perlu dinomborkan berturutan menggunakan angka Arab. Tajuk jadual perlu diletakkan tengah-tengah di sebelah atas jadual. Penulisan jadual dan tajuk hendaklah menggunakan tulisan Times New Roman bersaiz 9 poin. Keterangan yang panjang hendaklah disejajarkan.  Huraian mengenai jadual diletakkan di bawah baris terakhir bagi jadual tersebut dan  dimulakan pada sebelah kiri. Nota kaki pada jadual hendaklah ditunjukkan dengan  huruf kecil superskrip dan diletakkan di bawah jadual. 
Jadual 1:  Perbandingan nilai purata di antara negara maju dan sedang membangun
	Kriterium
	Nilai min
	Signifikan 



	
	              Maju
	Sedang Membangun
	

	Kualitia
	4.07**
	2.46**
	0.00

	Harga
	2.10**
	3.58**
	0.00

	Imej
	4.12**
	1.20**
	0.00

	Reka bentuk
	4.13**
	2.99**
	0.00


                           

                                 aNota kaki diletakkan di sini, penjajaran di sebelah kiri


5. Nota kaki

Nota kaki perlu dinomborkan secara berturutan menggunakan huruf kecil superskrip Roman.a
Penghargaan 

Bahagian ini pelu didahulukan sebelum Rujukan. Maklumat tentang pembiayaan penyelidikan juga boleh dimasukkan di bahagian ini. 

Apendiks A.    Apendiks

Apendiks hanya diguna apabila sangat diperlukan sahaja. Apendiks hendaklah diletakkan selepas Rujukan. Jika terdapat lebih daripada satu apendiks, ia hendaklah dinomborkan menggunakan abjad. Penomboran pada persamaan dalam Apendiks perlu dilakukan seperti (A.1), (A.2) dan seterusnya. 

Rujukan

Bahagian rujukan perlu dilabel Rujukan dan diletakkan di hujung makalah. Penulis hendaklah mengikut format yang konsisten untuk kemasukan rujukan. Untuk nama jurnal, gunakan singkatan piawai. Contoh format penulisan rujukan disertakan di hujung panduan ini.

Petikan/sitasi dalam Teks

Oleh kerana rujukan tidak dinomborkan, petikan atau sitasi rujukan di dalam teks perlu mengandungi nama penulis dan tahun diterbitkan. Ia perlu diletakkan di dalam tanda kurung dengan memasukkan nama (keluarga) bagi penulis dan tahun diterbitkan, cth. Shaharir (2000) atau (Shaharir 2000). Bagi makalah yang mempunyai dua orang penulis, nama penulis kedua digabungkan dengan menggunakan “&”, cth. (Maslina & Thomas 2000). Sekiranya makalah dengan tiga atau lebih penulis, hendaklah  menggunakan nama (keluarga) penulis pertama dan diikuti dengan et al., dan tahun (perhatikan bahawa et al. ditulis secara italik dan tahun ditulis selepas singkatan al.).

Rujukan secara umumnya ditulis dalam kurungan melainkan nama penulis adalah sebahagian daripada ayat seperti “model-a (Abdul Aziz et al. 2001)”, dan “menurut Abdul Aziz et al. (2001).” Sekiranya suatu sedutan itu memetik lebih daripada dua makalah, ia perlu diasingkan  menggunakan semi kolon ; (Abdul Razak 2002; Zaidi & Othman 2001). Sekiranya dua atau pun lebih makalah daripada penulis yang sama dirujuk, penulis hanya perlu disenaraikan sekali sahaja dengan tahun diasingkan menggunakan semikolon: (Mohd Salmi 2003; 2000). Makalah dengan penulis yang sama dan diterbitkan pada tahun yang sama perlu diasingkan dengan meletakkan huruf a, b, c, dan seterusnya, kepada tahun diterbitkan, cth. (Hashim & Wilson 1999a; 1999b).

Senarai Rujukan 

Kemasukan rujukan hendaklah disusun mengikut abjad. Apabila nama penuh penulis bagi bahan rujukan diketahui, penulis hendaklah mengikut konvensi berikut (lihat contoh senarai rujukan disertakan di muka surat berikutnya): senarai kemasukan hendaklah bermula dengan nama (keluarga) penulis pertama, diikuti dengan singkatan nama penulis pertama, dan begitulah seterusnya untuk penulis-penulis tambahan. Cth. Cameron K.S. Jika wujud keraguan, adalah dinasihatkan menggunakan konvensi nama keluarga didahulukan. Koma tidak digunakan selepas nama keluarga. Adalah penting untuk difahami bahawa sesetengah bangsa tidak menggunakan nama keluarga, misalnya orang Melayu, Arab dan India. Dalam keadaan sedemikian, guna nama penulis yang sesuai (biasanya nama pertama), diikuti dengan singkatan nama penulis pertama, dan begitulah seterusnya untuk penulis-penulis tambahan. Contohnya Abdul Aziz J., Lukman Z.M. & Wan Norsiah M. Sila perhatikan senarai contoh rujukan yang diberikan di bawah.

Untuk rujukan bagi penulis yang sama ada seorang atau pun berkumpulan, susunan kemasukan rujukan tersebut perlu dibuat mengikut kronologi, manakala rujukan-rujukan dengan tahun yang sama (termasuk rujukan dengan tiga penulis yang dirujuk di dalam teks ditulis sebagai “et al.”) perlu dibezakan dengan meletakkan huruf kecil yang berjujukan berdasarkan tahun; cth. Hashim & Wilson (1999a); Hashim & Wilson (1999b).

Penulisan senarai rujukan menggunakan tulisan Times New Roman bersaiz 9 poin dengan langkau satu baris. Akhir sekali, sudahi makalah dengan alamat para penulis secara kronologi. Satu asterisk hendaklah diletakkan bersebelahan dengan mel-e penulis untuk surat-menyurat. Sila lihat contoh di bawah.

a Penulisan nota kaki menggunakan tulisan Times New Roman 8 poin di sebelah bawah muka surat


*Penulis untuk dihubungi							   Kemas kini terakhir: 2019








6
7

_1185172793.unknown

